
Komisionerë, paanësia dhe profesionalizmi janë çelësi i suksesit në detyrën Tuaj!
KUJDES!
I nderuar anëtar i KZAZ-së, Sekretar i KZAZ-së 
Për të përmbushur korrektësisht detyrën, duhet të njohësh, përvetësosh dhe zbatosh me korrektësi:
· Kodin Zgjedhor; 
· aktet e KQZ-së;
· vendimet e KZAZ-së.
Shkelja e dispozitave ligjore të  Kodit Zgjedhor dhe akteve të KQZ-zë, përbën shkak për shkarkimin tuaj nga detyra dhe vendosjen ndaj jush të sanksioneve!

Anëtari apo sekretari i KZAZ-së i shkarkuar me vendim të KQZ-së, nuk mund të rizgjidhet më në këtë detyrë!
KUJDES!
REGJISTRIMI i partive politike dhe koalicioneve zgjedhore kryhet në KQZ.

REGJISTRIMI i kandidatëve për: 
Kryetar dhe listave shumemërore të kandidatëve  për Këshillat Bashkiakë kryhet në:

KZAZ-  kur njësia e qeverisjes vendore  mbulohet nga një KZAZ e vetme.  

KQZ   - kur njësia e qeverisjes vendore mbulohet nga më shumë se një KZAZ.

ANEKS I MANUALIT TË KOMISIONIT  TË ZONËS  SË ADMINISTRIMIT ZGJEDHOR
ZGJEDHJET PËR ORGANET E QEVERISJES VENDORE TË DATËS 21 QERSHOR 2015

- KANDIDIMI, DOKUMENTACIONI- PARAQITJA, VERIFIKIMI, REGJISTRIMI

KUJDES: Procedurat e pranimit të dokumentacionit, verifikimit dhe regjistrimit të kandidatëve për Kryetar Bashkie/Këshillit Bashkiak, të listave shumemërore për Këshillin Bashkiak i kryejnë vetëm KZAZ-të që mbulojnë të vetme të gjithë territorin e ZAZ-së.





Dokumentacioni i kandidatit për Kryetar Bashkie/kandidatit për Këshillin Bashkiak dhe listave shumemërore për Këshillin Bashkiak depozitohen në KZAZ-në përkatëse jo më vonë se 50 ditë para datës së zgjedhjeve (2 Maj 2015).

Në KZAZ kanë të drejtë të paraqesin kërkesë për regjistrim të kandidatëve për Kryetar Bashkie/kandidat për Këshillin  Bashkiak për anëtarë të Këshillit Bashkiak:

1.	Partitë politike të cilat janë regjistruar në KQZ;
2.	Koalicionet të cilat janë regjistruar në KQZ;
3.	Komiteti nismëtar i regjistruar në KZAZ i cili paraqet kërkesën për regjstrimin e kandidatit të propozuar nga zgjedhësit, jo më vonë se data 18 prill 2015.

Të drejtën e kandidimit për organet e qeverisjes vendore të njësisë së vendore përkatëse (Bashkisë):
· Kryetar Bashkie; 
· anëtar i Këshillit Bashkiak,
e kanë vetëm shtetasit që janë me banim të përhershëm në territorin e njësisë vendore (Bashkisë) përkatëse (n.109, pika 3 e Kushtetutës). 


1. Dokumentacioni i kandidatit për Kryetar Bashkie të paraqitur  nga partia politike
Partia politike, e regjistruar në KQZ, për të regjistruar një kandidat për Kryetar Bashkie duhet të depozitojë në KZAZ, jo më vonë se 50 ditë para datës së zgjedhjeve dokumentacionin:
i. Kërkesën e partisë për regjistrimin e kandidatit për Kryetar Bashkie Model 02 K, shoqëruar me dokumentacionin:
ii. Certifikatë lindjeje/personale e kandidatit; 
iii. Deklaratën e kandidatit, që gëzon të drejtën dhe vullnetin për të kandiduar          Model 05 K; në të cilin përfshihet, sipas rastit, deklarimi i dorëheqjes nga funksionet e përcaktuara në nenin 63/4 të KZ shoqëruar me kopjen e deklaratës së dorëheqjes, të depozituar/protokolluar pranë institucionit përkatës;
iv. Vërtetim për zotërimin e mandatit në Kuvend , ose:
· vërtetimin që zotëron mandat  si kryetar bashkie në rast se kandidati kandidon për kryetar bashkie, 
· Vërtetimin që zotëron mandat si anëtar i këshillit bashkiak në rast se kandidati kandidon si anëtar i këshillit bashkiak, sipas nenit 70/4 dhe 68/2 të Kodit Zgjedhor, i ndryshuar;

v. Në rast se partia politike nuk zotëron mandat në Kuvend apo nuk zotëron mandat si kryetar bashkie në rast se kandidati kandidon për kryetar bashkie, ose nuk zotëron mandat si anëtar i këshillit bashkiak në rast se kandidati kandidon si anëtar i këshillit bashkiak, sipas nenit 68/2 të Kodit Zgjedhor, i ndryshuar;

· ajo paraqet edhe:  
· Listën e Zgjedhësve që mbështesin kandidatin e propozuar nga partia politike,  Model-08 K. 
· Formularin tip (Model 07 K) ku çdo zgjedhës mbështetës depoziton identitetin e plotë,  ditëlindjen, numrin telefonik të kontaktit, dhe në çdo rast, personalisht, nënshkrimin. 
Bashkëlidhur  listës depozitohet:
· fotokopje e letërnjoftimit të vlefshëm të nënshkruar nga zgjedhësi.


KUJDES! 
Lista mbështetëse duhet të përmbajë 1% të zgjedhësve të zonës zgjedhore përkatëse (Bashkisë), por në çdo rast, jo më shumë se 3000 dhe jo më pak se 50 zgjedhës, emrat e të cilëve janë të përfshirë në ekstraktin e përbërësve zgjedhorë. (KZ, neni 68/2/3).


Përjashtohen nga mbledhja e nënshkrimeve mbështetëse partia politike që zotëron mandat në organet e njësisë së qeverisjes vendore ose mandat në Kuvendin e Shqipërisë.

Në këtë rast partia politike paraqet një vërtetim me shkrim, të nënshkruar nga institucioni, njësia e qeverisjes vendore apo Kuvendi, ku vërtetohet zotërimi i mandatit të paktën          6 muajt e fundit.

2. Dokumentacioni i kandidatit për Kryetar Bashkie, i paraqitur nga  Koalicioni

Koalicioni që kërkon të regjistrojë kandidat për Kryetar Bashkie duhet të depozitojë në KZAZ, jo më vonë se 50 ditë para datës së zgjedhjeve, dokumentacionin e mëposhtëm:

 i. Kërkesën e koalicionit, për regjistrimin e kandidatit për Kryetar Bashkie Model 03 K;
 ii. Certifikatë lindjeje/personale të kandidatit;
iii. Deklaratën e kandidatit, që gëzon të drejtën dhe vullnetin për të kandiduar Model 05 K në të cilin përfshihet, sipas rastit, 
· Deklarimi i dorëheqjes nga funksionet e përcaktuara në nenin 63, p.4 të KZ shoqëruar me kopjen e deklaratës së dorëheqjes, të depozituar/protokolluar pranë institucionit përkatës;
vi. Vërtetim për zotërimin e mandatit në Kuvend , ose:
· vërtetimin që zotëron mandat  si kryetar bashkie në rast se kandidati kandidon për kryetar bashkie, 
· Vërtetimin që zotëron mandat si anëtar i këshillit bashkiak në rast se kandidati kandidon si anëtar i këshillit bashkiak, sipas nenit 70/4 dhe 68/2 të Kodit Zgjedhor, i ndryshuar;


Koalicioni duhet të zotërojë në Kuvend apo Këshillin e Bashkisë përkatëse një numër mandatesh jo më të vogël se numri i partive pjesëtare të këtij koalicioni.
· Në rast se koalicioni nuk zotëron mandate sa numri i përcaktuar në Kuvend apo Këshillin e Bashkisë përkatëse, dokumentacioni i mësipërm duhet të shoqërohet me listën e zgjedhësve, që mbështesin kandidatin e propozuar nga Koalicioni, Model 08 K.
Bashkëlidhur kësaj liste, për çdo zgjedhës që ka nënshkruar, në çdo rast, personalisht, në Formularin tip (Model 07 K):
· Fotokopje e letërnjoftimit të vlefshëm të nënshkruar nga zgjedhësi;
• Formulari tip (Model 07 K) për mbledhjen e nënshkrimeve të zgjedhësve që mbështesin kandidatin për Kryetar Bashkie, kur partia politike nuk zotëron mandate.



KUJDES! 
Koalicioni, grupimi i dy apo më shumë partive politike të regjistruara në KQZ për të konkurruar së bashku në zgjedhje, paraqet vetëm një kandidat të përbashkët për Kryetar Bashkie.
Lista mbështetëse duhet të përmbajë 1% të zgjedhësve të zonës zgjedhore (Bashkisë) përkatëse, por në çdo rast, jo më shumë se 3000 dhe jo më pak se 50 zgjedhës, emrat e të cilëve janë të përfshirë në ekstraktin e përbërësve zgjedhorë (KZ, neni 68/2/3).

Përjashtohet nga mbledhja e nënshkrimeve mbështetëse Koalicioni, ku partitë politike pjesëtare zotërojnë bashkarisht numër mandatesh në Këshillin e  Bashkisë përkatëse ose në Kuvendin e Shqipërisë jo më të vogël se numri i partive pjesëtare të Koalicionit.

Në këtë rast paraqet një vërtetim me shkrim, të nënshkruar nga institucioni, ku vërtetohet zotërimi i mandatit të paktën 6 muajt e fundit.











3.Dokumentacioni/procedura për paraqitjen e kandidatit për Kryetar Bashkie/anëtar
   të Këshillit Bashkiak të mbështetur nga një grup zgjedhësish:

3.1 Regjistrimi i komitetit nismëtar 

Për regjistrimin e kandidatit të propozuar nga zgjedhësit, për Kryetar Bashkie, ose anëtar i Këshillit Bashkiak, Komiteti Nismëtar duhet të regjistrohet, jo më vonë se data 18 prill 2015 në: 
· KZAZ - kur njësia e qeverisjes vendore mbulohet nga një KZAZ e vetme.  

Komiteti Nismëtar krijohet nga jo më pak se 9 zgjedhës, të cilët duhet të jenë me banim në zonën zgjedhore përkatëse (Bashki).

Komitetit nismëtar për t’u regjistruar depoziton në KZAZ: 
· Kërkesën për regjistrim (Model 04 K); 
· Certifikatën e lindjes /personale për secilin pjesëtar të Komitetit nismëtar.

Kujdes! Komiteti nismëtar regjistrohet në KZAZ, jo më vonë se data 18 prill 2015.
KZAZ pajis Komitetin nismëtar, pas regjistrimit të tij, me Formularin Tip (Model 07 K).

3.2 Dokumentacioni për regjistrimin e kandidatit për Kryetar Bashkie të
      mbështetur nga zgjedhësit
Komiteti nismëtar, që kërkon të regjistrojë një kandidat të propozuar nga zgjedhësit për Kryetar Bashkie duhet të depozitojë, jo më vonë se 50 ditë para datës së zgjedhjeve, në KZAZ/KQZ, dokumentacionin:

· Kërkesë për regjistrim kandidati (Model-11K), e shoqëruar me dokumentet e poshtëshënuara:
•	Kërkesë e kandidatit (Model-01K)
•	Certifikatë lindje/personale e kandidatit;
•	Deklaratë e kandidatit (Model-06K), që
· gëzon të drejtën dhe vullnetin për të kandiduar, 
· deklaron që nuk është pjesë e asnjë partie apo koalicioni, që konkuron në zgjedhje dhe as nuk do të mbështesë haptazi apo në mënyrë të tërthortë, ndonjë subjekt apo kandidat tjetër zgjedhor, në të cilin përfshihet, sipas rastit, 
· deklarimi i dorëheqjes nga funksionet e përcaktuara në nenin 63, p.4 të KZ shoqëruar me kopjen e deklaratës së dorëheqjes, të depozituar/protokolluar pranë institucionit përkatës;
vii. Vërtetim për zotërimin e mandatit në Kuvend, apo si kryetar i bashkisë përkatëse, në rast se kandidati kandidon për kryetar bashkie, sipas nenit 70/4  të Kodit Zgjedhor, i ndryshuar;
· Në rast se kandidati nuk zotëron mandate,  nuk është kryetar bashkie, apo deputet, dokumentacioni i mësipërm duhet të shoqërohet me:
 •	Listën e zgjedhësve që mbështesin kandidatin, Formularin tip (Model 07 K), ku për çdo zgjedhës, që ka depozituar nënshkrimin, personalisht, në listën mbështetëse bashkëngjitet edhe:
· Fotokopje e letërnjoftimit të vlefshëm, e nënshkruar nga zgjedhësi që ka nënshkruar, në Formularin tip (Model 07 K);
Kujdes! Lista mbështetëse duhet të përmbajë 1% të zgjedhësve të zonës zgjedhore përkatëse (Bashkisë), emrat e të cilëve janë të përfshirë në ekstraktin e përbërësve zgjedhorë.
Përjashtohen nga mbledhja e firmave mbështetëse kandiatët që zotërojnë mandat si kryetar të bashkisë përkatëse ose deputet. 
Në këtë rast kandidati paraqet një vërtetim me shkrim, të nënshkruar nga institucioni, njësia e qeverisjes vendore apo Kuvendi, ku vërtetohet zotërimi i mandatit të paktën     6 muajt e fundit. (KZ, neni 70/4)

 







3.3 Dokumentacioni për paraqitjen e kandidatit për anëtar të Këshillit Bashkiak,
      mbështetur nga një grup zgjedhësish.

Komiteti Nismëtar, që kërkon të regjistrojë një kandidat të propozuar nga zgjedhësit për Këshillin Bashkiak duhet të depozitojë në KZAZ jo më vonë se 50 ditë para datës së zgjedhjeve, dokumentacionin e mëposhtëm:

•	Kërkesë për regjistrim kandidati (Model-11K), e shoqëruar me dokumentet e poshtëshënuara:
•	Kërkesë e kandidatit (Model-01K)
•	Certifikatë lindje/personale e kandidatit;
•	deklaratë e kandidatit (Model-06K), që
· gëzon të drejtën dhe vullnetin për të kandiduar, 
· deklaron që nuk është pjesë e asnjë partie apo koalicioni, që konkuron në zgjedhje dhe as nuk do të mbështesë haptazi apo në mënyrë të tërthortë, ndonjë subjekt apo kandidat tjetër zgjedhor, në të cilin përfshihet, sipas rastit, 
· deklarimi i dorëheqjes nga funksionet e përcaktuara në nenin 63/4 të KZ shoqëruar me kopjen e deklaratës së dorëheqjes, të depozituar/protokolluar pranë institucionit përkatës;
viii. Vërtetim për zotërimin e mandatit në Kuvend, apo si anëtar i këshillit të bashkisë përkatëse, sipas nenit 70/4  të Kodit Zgjedhor, i ndryshuar;
1. Në rast se kandidati nuk zotëron mandate si deputet apo nuk është anëtar i  këshillit të bashkisë përkatëse, dokumentacioni i mësipërm duhet të shoqërohet edhe me:
•	Formularin tip (Model 07 K), ku për çdo zgjedhës, që ka depozituar nënshkrimin, , personalisht,në listën mbështetëse tëe zgjedhësve, për paraqitjen e kandidatit për anëtar të Këshillit Bashkiak i bashkëngjitet:
· Fotokopje e letërnjoftimit të vlefshëm, e nënshkruar nga zgjedhësi.
Kujdes! 
Lista mbështetëse duhet të përmbajë 1% të zgjedhësve të zonës zgjedhore (Bashkisë),   përkatëse emrat e të cilëve janë të përfshirë në ekstraktin e përbërësve zgjedhorë.

Përjashtohen nga mbledhja e firmave kandiatët që janë anëtar të këshillit të  bashkisë përkatëse ose deputetë. 

Në këtë rast kandidati paraqet një vërtetim me shkrim, të nënshkruar nga institucioni, , ku vërtetohet zotërimi i mandatit të paktën 6 muajt e fundit, K.Z neni 70/4.


4. Regjistrimi i listave shumemërore të kandidatëve për Këshillat Bashkiakë

Partia politike, partia politike pjesëtare e koalicionit, koalicioni, të regjistruar në KQZ, për të regjistruar listën shumemërore të kandidatëve për Këshillin Bashkiak duhet të depozitojnë në KZAZ jo më vonë se 50 ditë, përpara datës së zgjedhjeve dokumentacionin e mëposhtëm:
· Kërkesë për regjistrimin e listës shumemërore të kandidatëve për Këshillin Bashkiak,  sipas të dhënave të kërkuara në Modelin-10K, e cila shoqërohet me dokumentacionin e poshtëshënuar:
· Deklaratë (Model-09K) e kryetarit të partisë/ partisë pjesëtare të koalicionit/koalicionit zgjedhor për vendet sipas kuotës gjinore të listës shumemërore të kandidatëve për Këshillin Bashkiak, ku deklaron shpërndarjen sipas gjinisë në këtë listë, duke  treguar/përcaktuar dhe numrin rendor për secilën gjini; 
· Deklarata (Model-05K) e nënshkruar nga çdo kandidat, që gëzon të drejtën e votës, dëshiron të kandidojë;
· Certifikatë lindje/personale e kandidatit;
· Vërtetim për zotërimin e mandatit në Kuvend, apo në Këshillin e Bashkisë përkatëse , sipas nenit 68/2 të Kodit Zgjedhor, i ndryshuar.

· Autorizimi i kryetarit të partisë për nënshkrimin e listës shumemërore të kandidatëve për Këshillin Bashkiak, nëse lista shumemërore nuk është e nënshkruar nga kryetari i partisë. 

Nëse partia politike, partia pjesëtare e koalicionit, koalicioni, nuk zotëron/jnë mandate, sipas kritereve për numrin e kërkuar, dokumentacioni i mësipërm duhet të shoqërohet me Listën e mbështetësve/zgjedhësve, Model-08 K. 
Bashkëlidhur kësaj liste, për çdo zgjedhës që ka nënshkruar, në çdo rast, personalisht, në Formularin tip (Model 07 K):
· fotokopje e letërnjoftimit të vlefshëm të nënshkruar nga zgjedhësi;
· Formulari tip (Model 07 K) për mbledhjen e nënshkrimeve të zgjedhësve (të Bashkisë) që mbështesin kandidatin për anëtar të Këshillit Bashkiak, kur partia politike nuk zotëron mandate.

Kujdes! Numri i kandidatëve në listën shumemërore të një partie të regjistruar si subjekt zgjedhor më vete nuk duhet të jetë më i vogël sesa numri i mandateve që do të zgjidhen në zonën zgjedhore përkatëse, neni 67/5 KZ.

Numri i përgjithshëm i kandidatëve të një koalicioni nuk duhet të jetë më i vogël sesa numri i mandateve që do të zgjidhen në zonën zgjedhore përkatëse, neni 67/5 KZ.

Përjashtohen nga mbledhja e nënshkrimeve mbështetëse partia politike/partia politike pjesëtare e koalicionit që zotërojnë mandate në këshillin bashkiak përkatës apo në Kuvendin e Shqipërisë

Përjashtohet nga mbledhja e nënshkrimeve mbështetëse koalicioni, ku partitë pjesëtare zotërojnë bashkërisht në Kuvend një numër mandatesh jo më të vogël se numri i partive pjesëtare të koalicionit, ose kur zotërojnë bashkërisht në këshillin e bashkisë përkatëse një numër mandatesh jo më të vogël se numri i partive pjesëtare të koalicionit, neni 68/2 KZ.

Në këtë rast koalicioni paraqet një vërtetim me shkrim, të nënshkruar nga institucioni, ku vërtetohet zotërimi i mandatit të paktën  6 muajt e fundit.
Në rast se partia/koalicioni paraqet një listë me më shumë kandidatë se numri i parashikuar në Model-10, fleta e dytë e këtij modeli të fotokopjohet.
Çdo faqe e këtij modeli duhet të vuloset dhe nënshkruhet nga Kryetari i partisë ose personi i autorizuar prej tij.
 

-DOKUMENTIMI I DORËZIMIT TË DOKUMENTACIONIT TË KANDIDIMIT DHE VERIFIKIMI I TIJ

Sekretari i KZAZ-së/KQZ-së regjistron dorëzimin e dokumentacionit të kandidimit në Regjistrin e Korrespondencës të KZAZ-së, pavarësisht nga mangësitë, të cilat i bëhen prezent dorëzuesit të dokumenteve të kandidimit. 

KZAZ-ja plotëson në tre kopje, procesverbalin e dorëzimit të dokumenteve të kandidimit  sipas të dhënave të kërkuara në Modelin-12K, duke shënuar sipas rastit edhe mangësitë në kolonën e vërejtjeve të këtij procesverbali. 
Një kopje i jepet personit që dorëzon dokumentet e kandidimit, një kopje administrohet nga sekretari i KZAZ-së dhe një kopje dërgohet në KQZ.

Kujdes! Komisioni i Zonës së Administrimit Zgjedhor është i detyruar të pranojë në çdo rast dokumentacionin e paraqitur për regjistrim.

1.Verifikimi i dokumentacionit të kandidimit

Komisioni i Zonës së Administrimit Zgjedhor, sapo të marrë në dorëzim dokumentacionin e kandidimit, menjëherë verifikon rregullsinë e këtij dokumentacioni.

KZAZ-ja verifikon nëse kërkesat për regjistrim janë të nënshkruara nga Kryetari i partisë politike apo përfaqësuesi i autorizuar/kryetarët e partive politike të koalicionit apo përfaqësuesi i autorizuar i koalicionit/komiteti nismëtar i regjistruar në KZAZ-në përkatëse;

KZAZ-ja verifikon nëse gjeneralitetet e kandidatit në listë janë të njëjta me ato të dokumentit të identifikimit, të certifikatës së lindjes 
(kandidatit për Kryetar Bashkie/kandidatit për Këshillin Bashkiak);

KZAZ-ja verifikon nëpërmjet certifikatës së lindjes nëse kandidati për 
Kryetar Bashkie/ kandidati për Këshillin Bashkiak është banor i zonës zgjedhore përkatëse. 

KZAZ-ja verifikon nëse një në çdo dy emra të njëpasnjëshëm në renditje t’i përkasë të njëjtës gjini;


KZAZ verifikon fillimisht numrin e zgjedhësve që kanë nënshkruar i cili duhet të jetë 1% i listës të zgjedhësve të zonës zgjedhore përkatëse, mbi bazën e  nënshkrimeve mbështetëse të zgjedhësve të kësaj zone zgjedhore.  Lista do të konsiderohet e rregullt kur numri i nënshkrimeve të zgjedhësve, duke përjashtuar numrin e nënshkrimeve të parregullta, është të paktën sa numri minimal i kërkuar për nënshkrimet mbështetëse. 

KZAZ verifikon 5 %, të nënshkrimeve të zgjedhësve, me zgjedhje rastësore, të 1% të listës së zgjedhësve të Zonës Zgjedhore përkatëse, që kërkohet për regjistrimin e kandidatëve për Kryetar Bashkie apo anëtar të Këshillit Bashkiak apo listave shumemërore,  nëse janë zgjedhës me vendbanim në zonën zgjedhore (Bashkinë) përkatëse në momentin e depozitimit të dokumentacionit. 


KUJDES! Për çdo Këshill Bashkie një në çdo dy emra të njëpasnjëshëm në renditje duhet t’i përkasë të njëjtës gjini. Ligji 31/2015, neni 5/2.

Mospërmbushja e kërkesave për përbërjen gjinore të listave shumemërore, përbën shkak për mosregjistrimin e listës shumemërore. Ligji 31/2015, neni 13


2.Kthimi për korrigjim i dokumentacionit të kandidimit për parregullsi apo mospërmbushje të kërkesave

Dokumentacioni me parregullsi apo mospërmbushje të kërkesave të Kodit Zgjedhor, i kthehet subjekteve zgjedhore për korrigjim jo më vonë se 45 ditë përpara datës së zgjedhjeve (7 maj 2015) nga KZAZ,  e cila :

· i përcakton afatin për riparaqitjen e dokumentacionit nga subjekti përkatës,              jo më vonë se 42 ditë përpara datës së zgjedhjeve (10 maj 2015, por meqënëse i bie ditë e dielë afati shtyhet më datë 11 maj 2015). 
· merr vendim brenda 48 orëve për miratim ose refuzimin e dokumentacionit të riparaqitur.

Kujdes! KQZ i vë në dispozicion KZAZ-ve numrin e zgjedhësve për çdo zonë zgjedhore si dhe përllogaritjen e 1% të tyre.

Pas verifikimit KZAZ-ja paraqet një raport të detajuar mbi mangësitë e konstatuara. Raporti shqyrtohet në seancë publike, në prani të palës së interesuar.
KZAZ-ja vendos për pranimin ose refuzimin e listës mbështetëse. 
Kujdes! Lista pranohet, kur numri i nënshkrimeve mbështetëse, duke përjashtuar numrin e nënshkrimeve të parregullta, është të paktën sa numri minimal i kërkuar për nënshkrimet, KZ, neni 71/3.

Në qoftë se edhe pas riparaqitjes së dokumentacionit, 
KZAZ-ja vëren mospërputhje apo parregullsi, ajo merr vendim:
· mosregjistrimin e kandidatit për Kryetar Bashkie, paraqitur nga partia politike,
koalicioni, kandidatit të propozuar nga zgjedhësit, MODEL-14V; 


· mosregjistrimin e listës shumemërore për Këshillin Bashkiak, të propozuar nga
partia politike/partia politike pjesëtare e koalicionit, kandidatit të propozuar nga zgjedhësit,  (Model-16V).

KUJDES, RESPEKTONI AFATET!
Referohuni KZ neneve 70, 71/3, 72, 73.
KZAZ njofton menjëherë KQZ-në, me shkrim, për subjektet që nuk kanë zbatuar detyrimin për kuotën gjinore në listat shumemërore. 







3.Regjistrimi i kandidatëve për 
   Kryetar Bashkie/listave shumemërore për Këshillin Bashkiak 

Pasi verifikon vlefshmërinë e dokumenteve të paraqitura dhe i rezulton/e gjen dokumentacioni/n e paraqitur në përputhje me kërkesat e KZ (n.73, n.70, n.71, p.3; 68, p2, n. 69 të KZ dhe vendimit të KQZ-së nr. 88, datë 07.04.2015.
KZAZ-ja merr vendim, brenda 48 orëve, jo më vonë se 40 ditë nga data e zgjedhjeve, për:
· regjistrimin e kandidatit për Kryetar Bashkie paraqitur nga partia politike, koalicioni,  kandidatit të propozuar nga zgjedhësit (Model-13V);

· regjistrimin e listës shumemërore për Këshillin Bashkiak, të propozuar nga 
    partia politike, partia pjesëtare e koalicionit, kandidatit të propozuar nga zgjedhësit,  
   (Model-15V);

4.Shpallja e kandidatëve për Kryetar Bashkie të regjistruar në KZAZ
Pas regjistrimit të kandidatëve, KZAZ-ja kryen këto veprime: 
· Shpall vendimet e kandidatëve për Kryetar Bashkie,  sipas Modeleve përkatëse dhe i afishon ato pranë KZAZ-së/KQZ-së.

· Publikon  në median lokale, emrat dhe përkatësitë partiake të të gjithë kandidatëve të regjistruar për Kryetar Bashkie. 

5.Dorëzimi i dokumentacionit të kandidatëve nga KZAZ-ja në KQZ

Menjëherë pas mbarimit të afatit të regjistrimit të kandidatëve, KZAZ-ja dërgon dorazi në KQZ:
1. Një kopje të procesverbalit të marrjes në dorëzim të dokumentacionit të paraqitur nga çdo kandidat, Model 12K.

2. Një kopje të vendimit për regjistrimin e kandidatit për Kryetar Bashkie paraqitur nga partia politike, koalicioni, kandidatit të propozuar nga zgjedhësit; (Model-13V);

3. Një kopje të vendimit për mosregjistrimin e kandidatit për Kryetar Bashkie, paraqitur partia politike, koalicioni, kandidatit të propozuar nga zgjedhësit, (Model-14-V); 

4. Një kopje të vendimit për regjistrimin e listës shumemërore për Këshillin Bashkiak, të propozuar nga partia politike, partia pjesëtare e koalicionit, kandidatit të propozuar nga zgjedhësit (Model-15V);

5. Një kopje të vendimit për mosregjistrimin e listës shumemërore për Këshillin Bashkiak, të propozuar nga partia politike, partia pjesëtare e koalicionit, kandidatit të propozuar nga zgjedhësit (Model-16V).

Ju mund t’i referoheni shënimit, që gjendet në çdo model të miratuar me vendimin nr.88, datë 07.04.2015 “Për miratimin e modeleve të kandidimit që do të përdoren në zgjedhjet për organet e qeverisjes vendore të datës 21 qershor 2015”
KUJDES! 
KZAZ-ja MBAN NJË KOPJE TË ÇDO VENDIMI PËR REGJISTRIMIN APO MOSREGJISTRIMIN E KANDIDATËVE PËR ORGANET E QEVERISJES VENDORE TË SHOQËRUAR ME GJITHË DOKUMENTACIONIN E KANDIDIMIT DHE DORËZON ORIGJINALIN E KËTIJ DOKUMENTACIONI NË KQZ 


MODELE:
· Modelet e kandidimit, miratuar me vendimin e KQZ-së nr. 88, dt. 07.04.2015:

· Dokumentacioni i paraqitur në KZAZ nga kandidatit për
          Kryetar Bashkie/anëtar Këshilli Bashkiak:
 
· Model 01 K: Kërkesë për regjistrimin e kandidatit të propozuar nga zgjedhësit për 
                   Kryetar Bashkie/Anëtar Këshilli Bashkiak, që zotëron mandat në 
                   Kuvend/Këshill apo si Kryetar i njësisë së qeverisjes vendore;

· Model 02 K: Kërkesë e partisë për regjistrimin e kandidatit për Kryetar Bashkie;
· Model 03 K: Kërkesë e koalicionit për regjistrimin e kandidatit për Kryetar Bashkie;
· Model 04 K: Për regjistrimin e Komitetit Nismëtar;
· Model 05 K: Deklaratë e kandidatit për Kryetar Bashkie/anëtar Këshilli Bashkiak 
                    i propozuar nga partia politike/koalicioni;

· Model 06 K: Deklaratë e kandidatit për Kryetar Bashkie/anëtar Këshilli Bashkiak 
                     i propozuar nga zgjedhësit;
· Model 08 K: Lista mbështetëse për paraqitjen e kandidatëve për 
                    Kryetar Bashkie/anëtar Këshilli Bashkiak, nga partia politike/koalicioni;
· Model 09 K: Deklarim i subjektit për vendet sipas kuotës  gjinore të listës shumemerore
                     të kandidatëve për Këshillin Bashkiak;
· Model 10 K: Kërkesë për regjistrimin e listës shumemërore të kandidatëve për 
                   Këshillin Bashkiak;
· Model 11 K: Kërkesë për regjistrimin e kandidatit për 
                    Kryetar Bashkie/Anëtar Këshilli Bashkiak të propozuar nga zgjedhësit;

· Model 12 K: Procesverbal i dorëzimit të dokumentave të kandidimit.


· Model i Formulari Tip, miratuar me vendimin nr.31, datë 06.03.2015 
· Model 07 K: Formulari Tip për mbledhjen e nënshkrimeve mbështetëse për kandidatët e propozuar nga një grup zgjedhësish, apo për partitë dhe koalicionet;

· Modelet e vendimeve për regjistrimin/mosregjistrimin e kandidatit për Kryetar Bashkie/anëtar Këshilli Bashkiak

Model-13V – Për regjistrimin e kandidatit për Kryetar Bashkie paraqitur nga partia politike,
                   Koalicioni, i propozuar nga zgjedhësit;

MODEL-14V - Për mosregjistrimin e kandidatit për Kryetar Bashkie, paraqitur nga 
                      partia politike, koalicioni kandidatit të propozuar nga zgjedhësit;

Model-15V - Për regjistrimin e listës shumemërore për Këshillin Bashkiak, të propozuar
                   nga partia politike, partia pjesëtare e koalicionit, kandidatit të propozuar nga
                   zgjedhësit;

Model-16V - Për mosregjistrimin e listës shumemërore për Këshillin Bashkiak, të propozuar
                   nga partia politike, partia pjesëtare e koalicionit, kandidatit të propozuar nga
                   zgjedhësit.

